
Vajravilasinisadhana Stava

వజ్రవిలాసినీసాధనాస్తవః

రవివికస్వరభాస్వరసున్దరీప్రబలకేశరసంవరకర్ణికాత్    ।
ఉదయమస్తకశ‍ృఙ్గసముల్లసన్నవసుపూర్ణశశాఙ్కకరాఙ్కితామ్    ॥ ౧॥
వివిధపుష్పరసాసవవేద్యపి ద్రుతవిలమ్బితమధ్యనదద్ధ్వనిః   ।
అలిరూపేత్య నిశార్ధమహోత్సవే  ధయతి తద్గతధీరితి  విస్మయః ॥ ౨॥
ఉదయతేఽస్తముపైతి  నిశాకరః పునరతోఽప్యుదయాచలమౌలితామ్ ।
ఉభయకోటికలాపినిరీక్షణే న చ శశీ న విభాతి దివాకరః ॥ ౩॥
రవిరుదేతి సరోజదలాన్తరే శిఖరతోఽపి విధుః ప్రవిలీయతే  ।
వ్రజతి  చోర్ధ్వమసౌ  వడవానలో గిలతి రాహురధః శశిభాస్కరౌ ॥ ౪॥
కమలినీకమలాసనలోచనప్రకటగోచరగోచరమీలనమ్  ।
ప్రథమమఙ్గమిదం   కులిశామ్బుజద్వయనిమీలనమత్ర తతోఽపరమ్ ॥ ౫॥
సపది సాధకబీజనిఘర్షణాత్  త్రితయమమ్బరమేతి  చతుర్థకమ్  ।
సహజమక్షయధామకలావలీకలితకాలవిలాపనలేలిహమ్ ॥ ౬॥
యది సుశిక్షితవజ్రవిలాసినీగురుముఖాధిగమోఽధిగతో  భవేత్ ।
భవతి యస్య తదోత్తమమధ్యమాధమవినిశ్చయమేతి స తత్త్వదృక్ ॥ ౭॥
ఇతి శ్రీవజ్రవిలాసినీసాధనాస్తవః   సమాప్తః ॥

